
Annotatsiya. Maqolada jahon iqtisodiyotiga islom moliyasining Kirib kelishi,
uning tizim sifatida shakllanishi va rivojlanishi ko‘rib chiqiladi hamda islomiy moliya
muassasalarining an’anaviy moliya muassasalaridan farqi yoritib beriladi.

Abstract. The article discusses the penetration of Islamic finance into the world
economy, its formation and development as a system, and the differences between
Islamic financial institutions and traditional financial institutions.

Aholisining asosiy gismini musulmonlar tashkil etadigan mamlakatlarda moliyaviy
xizmatlarga ehtiyoj ortib borishi natijasida islomiy moliyaga bo‘lgan e’tibor kuchaydi.
Biroq bugungi an’anaviy moliya tizimida Islom qoidalari va uning kundalik hayotdagi
tatbiglari ziddiyatlarga sabab bo‘lmoqda. Mugaddas Qur’onga ko‘ra Islomda foiz olish
tagiqlanganligi sababli, islom banklari an’anaviy bank tizimidan fargli o‘laroq
operatsiyalarni amalga oshirishning foizsiz usullarini ishlab chigadi va qo‘llaydi.

Bugungi kunda islom moliyaviy xizmatlari ulushi dunyo moliya bozorida ortib
borib, o’zida innovatsion moliyalashtirish mexanizmlarini jamlagan soha sifatida
muhim moliyaviy manbalardan biriga aylanib bormoqda. So’ngi yillarda islomiy moliya
muassasalari yalpi aktivlari migdori 2,5 trillion dollarni tashkil etib, yiliga 15-20 %ga
0’sib borayotgani buning yaqqol dalilidir [1].

Mamlakatimizda ham islom moliyasini rivojlantirishga ilk gadamlar go‘yildi va
O’zbekiston Respublikasi Prezidentining 2017-yil 7-fevraldagi PF-Ne4947-sonli
“O’zbekiston Respublikasini yanada rivojlantirish bo’yicha harakatlar strategiyasi
to’g’risida”gi farmonida Islom taraqqiyot banki bilan hamkorlikni kengaytirish
choralarini ko’rish ta’kidlandi [2]. Islom taraqgiyot banki va uning guruhi tarkibiga
kiruvchi tashkilotlar, xususan Xususiy tarmoqgni rivojlantirish Islom Korporatsiyasi
(ICD), Xalgaro islom savdo moliya korporatsiyasi (ITFC) va Islom tadgiqotlar va
treninglar instituti (IRTI) mamlakatimizda islom moliyasi rivojlanishida o’z hissalarini
qo’shib kelmoqda.

Islom igtisodiyoti modelining o‘ziga xos jihati shundaki, u insonlarning moddiy
chtiyojlaridan tashqari ruhiy, ma’naviy va ijtimoiy ehtiyojlarini ham inobatga oladi va
shu sababli erkin bozor qonunlarini umuman olganda ma’qullasada, jamiyat
manfaatlarini ta’minlash, hamda bozorda yo‘l go‘yilishi mumkin bo‘lgan bema’nilik va
adolatsizlikni oldini olish magsadida muayyan ma’naviy-axlogiy chegaralar o‘rnatadi.

Islom iqtisodiyoti va moliyasi shariat hukmlariga asoslangan o‘zgarmas
tamoyillardan kelib chigadi. Darhagiqat, turli mamlakatlarda, hattoki aksariyat aholisi
islom diniga mansub bo‘lmagan davlatlarda ham, jumladan AQSh va Buyuk
Britaniyada, ushbu moliyaviy institut an’anaviy bank xizmatlariga muqobil moliyalash
tizimi sifatida bargaror rivojlanmoqda.

Islom moliyasi va bankining umumiy amaliyotlari islom dinining o‘rnatilishi bilan
birga paydo bo‘ldi. Biroqg, institutsional islom moliyasi XX asrgacha paydo bo‘lmadi.
Ayni paytda islom moliya sektori yiliga 15% dan 25% gacha o‘sib borib, jahon
iqtisodiyotida o‘ziga xos ahamiyat kasb etmoqda [3].

Global islomiy moliya sanoatining chinakam rivoji 1970-yillarning o‘rtalarida
boshlandi. Davlatlararo Islom taraqgiyot banki 1975-yilda rasman ta'sis etildi: uning
asoschilari 22 ta davlat hukumatlari hisoblanadi. ITB bilan bir vaqtning o‘zida
1975-yilda Dubay Islomiy Banki ro‘yxatga olindi. 1977-yilda yana uch islomiy bank
o‘z ishini boshladi, ular Misr Faysal Islomiy banki, Sudan Islomiy banki va Quvayt
Moliya Uyi edi. 1970-yillar va 1980-yillar boshida hammasi bo‘lib 16 ta islomiy
moliyaviy muassasa tashkil etildi.

Islom moliyasi moliyaviy xizmatlar, xususan, shariat gonunlariga (Islom gonuni)
rioya qilishi kerak bo‘lgan bank, sug’urta va moliyalashtirish (kredit) faoliyatini
anglatadi. Bu atama shariatga muvofiq investitsiyalar hamda kapital va qimmatli
qog’ozlar bozorlariga nisbatan ham qo‘llanilishi mumkin.

Islomiy moliya muassasalarining an’anaviy moliya muassasalaridan asosiy farqi
shundan iboratki, islomiy moliya foyda va zararni bo‘lishish hamda real aktivlarga
asoslangan moliyalashtirishni o‘zida namoyon qiladi. Boshgacha aytganda, islomiy
moliyalashtirish sherikchilikka asoslanadi. Bunday muassasalar mijoz talabi bo‘yicha
obyektni qurib berishi, asbob-uskunalar, tovar, xomashyolar sotib olib berishi yoki
ularni ijaraga berishi mumkin. Moliyalashtirish asosida savdo amaliyotlari yotadi.
An’anaviy bank tizimida esa banklarning savdo amaliyotlarini amalga oshirishi
gonunchilik nugtai nazaridan mushkul hisoblanadi va bunga soligga tortish hamda bank
faoliyatiga taallugli me’yoriy-huqugiy hujjatlar to‘sqinlik giladi.

Islomiy moliyalashtirishning o‘ziga xos muhim xususiyatlaridan biri — vogelikdagi
(real) aktivlar asosida moliyalashtirishdir. Moliyaviy sohaning oddiy kapitalistik
konsepsiyasida bank va moliyaviy muassasalar fagat pullar va monetar majburiyatlarni
sotib oladilar va sotadilar. Boshqa tomondan yagona ilohga e’tiqodda pullar savdo
predmeti sifatida tan olinmaydi. Pullar o‘zicha hech ganday giymatga ega emas, u fagat
almashinuv vositasi, tovar yoki xizmatning puldagi ekvivalentidir. Qandaydir giymatga
ega biron narsa pulga sotilsa yoki turli valyutalar bir-biriga almashganda, foyda paydo
bo‘ladi. Pullar (bir valyutada) yoki ularning o‘rnini bosuvchi qog‘ozlar bilan kredit-
garz amaliyotlari natijasida olingan foyda o‘zida pullik go‘shimcha giymatni ifodalaydi,
demak, u man etilgan hisoblanadi. Shunday qilib, oddiy moliyaviy muassasalardan

fargli ravishda muqobil (islomiy) moliyalashtirish hamisha vogelikdagi (real) aktivlarga
asoslanadi, oldisotdi jarayonida vogelikdagi go‘shimcha giymat yuzaga keladi [4].

Islomiy moliya

Islom tijorat Islom ijtimoiy
moliyasi molivyasi
Islom
Islom banklari investitsiva Zakot Vaqf
fondlari
Takoful Sukuk

1-rasm. Islom moliyasi tuzilmasi [5].

Islomiy moliya tuzilishiga ko‘ra tijorat va ijtimoiy islom moliyasiga bo‘linadi.
Islom tirojat moliyasi ham o°z navbatida islom banklari, islom investitsiya fondlari,
takoful hamda sukukni o‘z ichiga oladi. Hozirgi kunda islom banklari nafagat musulmon
mamlakatlarida balki, nomusulmon mamlakatlarda ham o‘zining halol ish faoliyati bilan
qiziqish uyg’otmoqda.

Islomiy bank tizimining tarixi o‘tgan asrning ikkinchi yarmida rivojlana boshladi.
Islomiy bank tizimining muvaffaqgiyatli rivojlanishi Misrdagi Mit Ghamr jamg‘arma
banki hamda 1963-yilda Malayziyada tashkil etilgan Tabun Haj Lembagani tashkil
gilish bilan boshlandi, deb hisoblash mumkin [6].

2-rasm. 2019-yilda jahon migyosida islom banklari soni, turlari bo‘yicha
(donada) [7].

Yuqoridagi rasmdan shuni ko‘rishimiz mumkinki, 2019-yilda jahonda islom tijorat
banklari soni 428 tani tashkil etdi. Xuddi shu yili global islom banki jami aktivlari gariyb
1.99 trillion AQSH dollarini, bu esa jami global bank aktivlarining 6 % ini tashkil giladi

[8].

2020-yilda jahon bozorida islom moliyasining o‘sish sur’ati o‘tgan yilning shu
davriga nisbatan 10.7 % ni tashkil etdi [9].

Islom bankining yillik o‘sish sur’ati 4.3 %ni, jami aktivlarning o‘sishi 248 milliard
AQSH dollarini gayd etdi. Saudiya Arabistoni va Eron eng yirik islom bozorlariga ega
mamlakatlar hisoblanadi [10].

Kapital bozorlarining yillik o‘sish sur’ati — 26.9 %, islom sug’urtasi (takoful) yillik
o‘sish sur’ati 10 %ni tashkil etadi [11].

S&P Global Ratings global islom moliyasi sanoatining 2020-yilda o‘sish darajasi
10.6 % ga sekinlashgandan so‘ng (Erondan tashqari), 2021-2022 yilda 10%-12% o°sish
ko‘rsatkichga erishishiga ishonch bildirdi [12]. Buning isboti o‘laroq, Fors ko‘rfazi
hamkorlik kengashining ayrim mamlakatlari hamda Malayziya va Turkiyada islomiy
bank aktivlarining o‘sishi va kutilganidan yuqori sukuk emissiyasi keltiriladi.

Shu o‘rinda sukuk va takoful tushunchalariga izoh berib o‘tsak, Ozig-ovqgat
xavfsizligi bo‘yicha Islom tashkilotining bosh direktori Erlan Baydaulet sukuk va
takoful atamalariga quyidagicha ta’rif bergan: “Sukuk — ma’lum bir investitsiyaviy
loyiha yoki faoliyatdagi aktivlar (mulklar)ga yohud moddiy aktivlar, uzufrukt yoki
xizmatlarga, ularni naturada ajratish imkoniyatisiz ulushga egalik huquqgini tagdim
etuvchi bir xil giymatdagi sertifikatlardir. Takoful esa ishtirokchilar va operator
o‘rtasida xatarlarni o‘zaro tagsimlash (bo‘lishib olish) to‘g’risida shariat talablariga
javob beruvchi bitim. Arabcha “kafala” so‘zidan kelib chigqan”.

3-rasm. 2.2 trillion dollarlik sanoatning kengayish davomiyligi (trillion AQSH
dollarlarda) [13].

Yugorida shuni ko‘rishimiz mumkinki, 2020-yilda islomiy moliya pandemiyadan
ikki baravar zarba ko‘rishiga va neft narxining pasayishiga garamay 10.6 % o‘sishga

erishdi, bu 2019-yilgi 17.3 % lik o‘sish ko‘rsatkichiga nisbatan sekinroq bo‘lsa-da,
yaxshi natijani anglatadi.

4-rasm. Asosiy bozorlar va sukuk emissiyalari hajmi tiklanishining ahamiyati
(foizlarda, %o) [14].

Rasmdan shuni anglashimiz mumkinki, 2020-yilgi pandemiya ogibatida ko‘plab
mamlakatlar igtisodiy tanglikni boshidan o‘tkazdi. 2021-yilda asosiy bozorlar va sukuk
emissiyalari hajmining tiklanishi natijasida, igtisodiyotida islom moliyasining ahamiyati
sezilarli hisoblangan mamlakatlar — Fors ko‘rfazi hamkorlik kengashi a’zo
mamlakatlari, Malayziya, Turkiya va Indoneziya mamlakatlari YaIM 1 jadal sur’atlarda
o‘sish darajasiga erishdi.

Xulosa qilib shuni aytish mumkinki, islomiy moliyasi, islom iqgtisodiyoti uning
vositalari orgali mamlakat igtisodiyotini rivojlantirish, insonlarning yashash
farovonligini oshirish magsadga muvofig hisoblanadi. Buning natijasida, ishlab
chigarilgan mahsulot hamda insonlarga ko‘rsatiladigan xizmat sifati yanada oshadi, turli
xil aldov, spekulyatsiya yo‘llari orgali foyda olish kamayadi, bozor igtisodiyoti umuman
olganda halol savdo prinsiplariga asoslanib faoliyat yuritadi.

